
CYFLWYNIAD
Diben yr adroddiad hwn yw galluogi’r Awdurdod Lleol i werthuso effeithlonrwydd y gwasanaeth cymorth yn seiliedig ar y meini prawf canlynol: 
· Mae'r gwasanaeth yn cyflawni canlyniadau llwyddiannus yn unol ag egwyddorion y rhaglen Cefnogi Pobl (CP)
· Mae’r gwasanaeth yn cyflawni canlyniadau sy’n ataliol ac yn rhoi gwerth da am arian 
· Mae’r gwasanaeth yn cyfrannu at amcanion cyffredinol yr Awdurdod Lleol a Llywodraeth Cymru 
TROSOLWG 
CYFLWYNIAD / DOGFENNAETH BRAWF
1. CYD-DESTUN STRATEGOL / CYFRANNU AT GANLYNIADAU STRATEGOL
2. COST-EFFEITHIOL / ARIANNOL
3. MAES CANLYNIAD – Hyrwyddo Diogelwch Personol a Chymunedol
4. MAES CANLYNIAD – Hyrwyddo Annibyniaeth a Rheolaeth
5. MAES CANLYNIAD – Hyrwyddo Cynnydd Economaidd a Rheolaeth Ariannol
6. MAES CANLYNIAD - Hyrwyddo Iechyd a Lles
7. SICRHAU CYFRANOGI AC YMGYNGHORI
8. DIOGELU
9. GWERTHUSO ANSAWDD I SICRHAU Y GALL Y GWASANAETH GYFLAWNI CANLYNIADAU 
10. ADBORTH GAN Y DEFNYDDWYR GWASANAETH/STAFF/RHANDDEILIAID
11.  CRYNODEB/CASGLIADAU
STRWYTHUR YR ADRODDIAD
	PROSIECT

	Platfform 
Cei’r Dwyrain
Stryd Holmes
Heol Windsor 
Gwasgaredig 

	CYFEIRIAD

	1-8 Cei'r Dwyrain, Y Barri, CF62 5EA.
64 Heol Windsor, Penarth, CF64
6 Stryd Holmes, Y Barri, CF63


	RHEOLWR

	Taylor Ferne
Royston Scott
Roisin O'Kelly 

	NIFER YR UNEDAU 

	Cei'r Dwyrain - Saith uned breswyl, un uned ar gyfer swyddfa ac ardal gysgu i staff. 
Stryd Holmes – Pum uned breswyl.
Heol Windsor – Chwe uned breswyl.
Gwasgaredig – Chwe uned.
Yn ôl yr angen – Chwech ar hugain o unedau.


	MATH O BROSIECT

	Iechyd Meddwl 


	DYDDIAD YR YMWELIAD(AU) DILYSU AR Y SAFLE 

	03/09/2024


	DYDDIAD Y GWERTHUSIAD CYNTAF 

	03/09/2024 

	ENW / SWYDD Y SWYDDOG CP

	Bill Gannon

	DYDDIAD YR ADRODDIAD 

	20/03/25


CYFLWYNIAD
Disgrifiad byr o'r Cynllun
Yn Platfform maen nhw’n ymdrechu dros iechyd meddwl a newid cymdeithasol, maen nhw’n gweithio gyda phobl sy'n profi heriau gyda'u hiechyd meddwl, a gyda chymunedau sy’n dymuno creu mwy o ymdeimlad o gysylltiad, perchnogaeth a lles yn y lleoedd maen nhw’n byw.
Dyma adroddiad gwerthuso Platfform o dan y thema Cefnogi Pobl; cynhaliwyd gwerthusiad Platfform yn 2024.
Yn rhan o’r broses werthuso, cyflwynwyd dogfennaeth baratoadol.   Er mwyn galluogi gwerthusiad cynhwysfawr, gofynnwyd am dystiolaeth ategol ychwanegol hefyd.   Mae’r adroddiad hwn yn nodi’r casgliadau am ansawdd y gwasanaeth ar sail gwybodaeth fonitro flaenorol yn ogystal â’r gwerthusiad ei hun.
Roedd y gwerthusiad cyntaf a gynhaliwyd yn bersonol yn canolbwyntio'n helaeth ar faterion polisi a gweithdrefnol. O fewn y gwerthusiad hwn rhoddwyd pwyslais ar y canlyniadau sydd wedi'u cyflawni drwy archwilio'r effaith y mae'r gefnogaeth wedi'i chael ar ddefnyddwyr gwasanaeth.  Mae materion polisi a gweithdrefnol wedi cael sylw lle maent yn effeithio ar ansawdd neu ddiogelwch y gwasanaeth.  
Ystyriwyd y canlyniadau a gyflawnwyd ar gyfer y defnyddwyr gwasanaeth dan y penawdau canlynol: 
· Hyrwyddo Diogelwch Personol a Chymunedol
· Hyrwyddo Annibyniaeth a Rheolaeth
· Hyrwyddo Cynnydd Economaidd a Rheolaeth Ariannol 
· Hyrwyddo Iechyd a Lles 
DOGFENNAETH BRAWF
	1. Cyd-destun Strategol / Cyfrannu at Ganlyniadau Strategol 

	Meini Prawf Cymhwysedd – Mae Platfform yn agored i unigolion sy'n wynebu anawsterau iechyd meddwl rhwng 18-65 oed ac sydd angen cymorth i gynnal eu tenantiaeth eu hunain. Mae cymhwysedd yn cael ei bennu drwy asesiadau unigol a gynhelir gan dîm Platfform, gan sicrhau bod y cymorth a ddarperir yn cyd-fynd â'u gofynion unigryw.
Llwybrau Atgyfeirio - Bydd atgyfeiriadau'n cael eu hanfon drwy system Porth Cefnogi Pobl i’r Rheolwr Gwasanaeth neu Uwch Weithiwr Achos. Bydd rheolwyr yn neilltuo gweithiwr achos i gwblhau asesiad ar yr unigolyn a bydd pawb yn cael eu hasesu fesul achos. 
Gweithdrefnau Asesu - Ar ôl i Platfform dderbyn yr atgyfeiriad cychwynnol o'r porth, bydd asesiad cychwynnol yn cael ei drefnu, i’w gynnal yn ddelfrydol o fewn y gymuned, i werthuso anghenion yr unigolion drwy sgwrs "beth sy'n bwysig". Bydd y ddeialog hon yn helpu i nodi gofynion cymorth penodol yr unigolyn. Ar ôl yr asesiad, bydd Platfform yn cysylltu â’r tîm Cefnogi Pobl ac unrhyw weithwyr proffesiynol eraill sy'n ymwneud â chymorth yr unigolyn i gasglu gwybodaeth berthnasol ychwanegol nad oedd efallai wedi'i chynnwys yn y sgwrs "beth sy'n bwysig" gychwynnol. Yn seiliedig ar y wybodaeth gynhwysfawr a gesglir yn ystod y broses hon, bydd Platfform yn gwneud penderfyniad terfynol ynghylch addasrwydd yr unigolyn ar gyfer y gwasanaeth. 
Llety â Chymorth/Gwasgaredig: Os yw'n addas, bydd yr unigolyn yn cael ei roi ar restr aros Platfform hyd nes y bydd lle ar gael o fewn y gwasanaeth. Pan fydd lle gwag ar gael, bydd staff Platfform yn cynnal sgwrs "beth sy'n bwysig nawr" i sicrhau bod yr unigolyn yn dal i ddiwallu anghenion cymorth y cynllun ac i sicrhau bod Platfform yn gallu darparu'r cymorth gorau i'r unigolyn.
Yn ôl yr angen: Os yw'n addas, bydd yr unigolyn yn derbyn cymorth yn ôl yr angen gan dîm cymorth yn ôl yr angen Platfform.
Gweithdrefnau Blaenoriaethu (Llety â Chymorth/Gwasgaredig) - Bydd atgyfeiriadau a’r gwasanaethau sydd ar gael yn cael eu trafod yng nghyfarfod misol y panel iechyd meddwl. Bydd aelodaeth y panel yn cynnwys cynrychiolwyr o Platfform ac Adrannau Tai / Cefnogi Pobl Awdurdod Lleol y Fro. Yn ystod y cyfarfodydd hyn bydd trafodaeth ar gyfer pwy fyddai'n symud i mewn nesaf pan fydd lle gwag ar gael, a bydd unigolion sy'n wynebu / profi digartrefedd yn cael blaenoriaeth. Bydd Platfform yn cadw rhestr aros ar gyfer yr atgyfeiriadau hynny sydd wedi'u derbyn i'r gwasanaeth, lle mae cyfle realistig o gael llety o fewn 6-12 mis.
Gwybodaeth Ystadegol – 
Cronfa ddata atgyfeirio ar gyfer SH / HW / Gwasg / CD / Yn ôl yr angen

2. Cost-effeithiol / ariannol
	Crynodeb o’r Canfyddiadau 

	Mae Platfform wedi darparu'r holl wybodaeth am gyflogau ar gyfer y strwythur staffio
Mae Platfform wedi darparu dadansoddiad ariannol o incwm a gwariant ar gyfer eu gwasanaethau cymorth.
Mae costau staffio yn debyg i wasanaethau eraill o’r fath.
Mae costau rheoli yn debyg i wasanaethau eraill o’r fath.
Mae’r Cyllido Blynyddol yn debyg i wasanaethau eraill o’r fath
Cei'r Dwyrain: 7 cwsg yr wythnos ar gyfer Uwch Weithiwr Achos a Gweithwyr Achos ar gyfradd o £66


	Casgliad ac Argymhellion 

	Mae’r amcan hwn wedi’i gyflawni’n llawn.  
Mae Platfform wedi darparu dadansoddiad clir o’i refeniw a gwariant ac mae cyfrifon wedi’u harchwilio ar gael. 
Mae Platfform yn gost-effeithiol ac yn meincnodi'n dda o’i gymharu â chynlluniau tebyg.



3.  Mae pobl wedi gallu ymgysylltu â gwasanaethau cymorth cysylltiedig â thai (cyngor, gwybodaeth a chymorth) ac maent yn fwy gwybodus am yr opsiynau sydd ar gael iddynt a/neu yn gwybod ble i fynd am gymorth.
	Crynodeb o’r Canfyddiadau 

	Asesiad Cychwynnol
- Ar ôl i Platfform dderbyn yr atgyfeiriad cychwynnol o'r porth, bydd asesiad cychwynnol yn cael ei drefnu, i’w gynnal yn ddelfrydol o fewn y gymuned, i werthuso anghenion yr unigolion drwy sgwrs "beth sy'n bwysig". Bydd y ddeialog hon yn helpu i nodi gofynion cymorth penodol yr unigolyn. Ar ôl yr asesiad, bydd Platfform yn cysylltu â’r tîm Cefnogi Pobl ac unrhyw weithwyr proffesiynol eraill sy'n ymwneud â chymorth yr unigolyn i gasglu gwybodaeth berthnasol ychwanegol nad oedd efallai wedi'i chynnwys yn y sgwrs "beth sy'n bwysig" gychwynnol. Yn seiliedig ar y wybodaeth gynhwysfawr a gesglir yn ystod y broses hon, bydd Platfform yn gwneud penderfyniad terfynol ynghylch addasrwydd yr unigolyn ar gyfer y gwasanaeth. 
Llety â Chymorth/Gwasgaredig: Os yw'n addas, bydd yr unigolyn yn cael ei roi ar restr aros Platfform hyd nes y bydd lle ar gael o fewn y gwasanaeth. Pan fydd lle gwag ar gael, bydd staff Platfform yn cynnal sgwrs "beth sy'n bwysig nawr" i sicrhau bod yr unigolyn yn dal i ddiwallu anghenion cymorth y cynllun ac i sicrhau bod Platfform yn gallu darparu'r cymorth gorau i'r unigolyn. Yn ôl yr angen: Os yw'n addas, bydd yr unigolyn yn derbyn cymorth yn ôl yr angen gan dîm cymorth yn ôl yr angen Platfform.
Cynllunio Cymorth – cofnodi nodau
Unigolion sy'n profi anawsterau iechyd meddwl yn cael eu cefnogi yn yr amgylchedd lleiaf cyfyngol gyda’r tarfu lleiaf ar eu bywydau.  
Mynediad i Lety â Chymorth. Bydd mynediad trwy'r Gwasanaeth Porth Cefnogi Pobl y cytunwyd arno. Mae Platfform yn darparu asesiad ar gyfer addasrwydd i'r gwasanaeth hwn.
Darparu cymorth dwys i unigolion.
Darparu cymorth ymarferol ac emosiynol i unigolion sy'n profi anawsterau iechyd meddwl ac sydd angen cymorth i gynnal tenantiaeth.
Cymorth rhagweithiol wedi’i lunio ar y cyd i hwyluso unigolion i symud ymlaen i'w llety eu hunain a chynnal tenantiaeth.
Mae trigolion yn profi ymdeimlad o ddiogelwch a sicrwydd yn eu cartrefi a'r gymuned ehangach.
Cyflwynir cyfleoedd i breswylwyr ehangu eu sgiliau, dilyn diddordebau, a meithrin cyfeillgarwch.
Mae preswylwyr yn teimlo eu bod wedi'u grymuso a'u paratoi'n well i reoli eu cartrefi ac integreiddio i'r gymuned ehangach oherwydd y cymorth maen nhw'n ei dderbyn.
Mae anghenion preswylwyr sy'n defnyddio'r Gwasanaeth yn cael eu gwerthuso a'u hystyried drwy ddull strwythuredig.
Mae preswylwyr yn ymgysylltu'n weithredol, yn derbyn gwybodaeth dda a'u hannog i gymryd rhan yn y Gwasanaeth.
Mae preswylwyr yn derbyn cymorth gan aelodau staff sydd wedi cael eu dewis, eu recriwtio, eu hyfforddi a’u cefnogi’n barhaus yn ofalus.
Mae preswylwyr yn byw mewn amgylchedd sy'n cyd-fynd â'i bwrpas arfaethedig, yn hygyrch, yn ddiogel ac yn cael ei gynnal yn dda.
Mae preswylwyr yn derbyn cymorth drwy drefniadau pontio ac ôl-ofal sy'n cael eu hasesu a'u teilwra i'w hanghenion penodol.
Cafodd 20% o ddefnyddwyr gwasanaeth eu cyfweld yn ystod y broses adrodd a chadarnhaodd bob un ohonynt eu bod yn gwybod beth oedd eu cynllun cymorth a'u bod yn rhan o osod eu nodau.
Isod mae’r ffurflenni Canlyniadau Cefnogi Pobl ar gyfer mis Ebrill 2023 - Mawrth 2024 ar gyfer Platfform Dangosir y canlyniadau canlynol fel canran o gynnydd y defnyddwyr gwasanaeth y mae eu nodau’n berthnasol i’r canlyniad.
Rwyf wedi cael gwybod am fy hawliau tai a'r opsiynau tai sydd ar gael i mi                                                        11%
Rwyf wedi cael gwybod am y cymorth sy'n gysylltiedig â thai sydd ar gael i mi                                                                      12.3%
Rwyf wedi cael gwybod am y budd-daliadau/cymorth ariannol y mae gen i hawl iddynt a sut i wneud cais amdanynt                                8% 
Rwy'n gwybod ble i fynd am help os oes angen                                                                                                                      11%
Rwyf wedi cael fy nghyfeirio at gymorth/help pellach os oes angen                                                                                         11%
O'r ystadegau uchod, mae lleiafrif o ddefnyddwyr gwasanaeth sy’n derbyn cymorth gan wasanaeth Platfform yn ymwybodol o'u hawliau tai, y cymorth sydd ar gael a ble maen nhw’n gallu mynd i gael cymorth. Mae'n bwysig sicrhau bod pob defnyddiwr gwasanaeth yn y ddau brosiect yn cael gwybod am yr amcanion uchod ac yn cael eu cefnogi i’w cyflawni. 


	Casgliad ac Argymhellion 

	Mae’r amcan hwn wedi’i gyflawni’n llawn.  
Gwelwyd tystiolaeth wrth archwilio’r ffeiliau fod yr holl gynlluniau cymorth yn gyfredol a bod defnyddwyr gwasanaeth yn rhan o osod eu nodau. 
Gwelwyd tystiolaeth yn ystod yr adroddiad fod Platfform wrthi’n diweddaru ac adolygu'r polisïau ar hyn o bryd. 
Argymhellion 
Mae'r holl bolisïau i'w hadolygu a'u diweddaru o fewn 30 diwrnod i’r dyddiad adolygu.
Mae pob defnyddiwr gwasanaeth yn cael ei wneud yn ymwybodol o'u hawliau a’r gwasanaethau cymorth sydd ar gael iddynt. 



4. Mae pobl wedi gallu cael mynediad i lety argyfwng/dros dro neu lety â chymorth byrdymor
	Crynodeb o’r Canfyddiadau 

	Mae Platfform yn cynnig llety hunangynhwysol dros dro a chymorth i helpu defnyddwyr gwasanaeth i ddatblygu sgiliau i’w galluogi i fyw’n annibynnol yn eu cartrefi eu hunain. 
Mae gan lety a gefnogir i iechyd meddwl Cei’r Dwyrain saith fflat hunangynhwysol ac uned swyddfa ar gyfer staff Platfform ar y llawr gwaelod ar gyfer staff. Mae'r eiddo hwn wedi'i staffio bedair awr ar hugain gyda dau aelod o staff yn y dydd ac un yn y nos. 
Bydd Stryd Holmes / Heol Windsor yn darparu llety â chymorth byrdymor i gyflawni canlyniadau cynaliadwy i bobl ag anghenion iechyd meddwl cymhleth.
Mae gan Stryd Holmes bum uned breswyl, cegin gymunedol, ardal lolfa a swyddfa ar gyfer staff 9-5 bob dydd
Mae gan Heol Windsor chwe uned a swyddfa staff 
Rhoddodd defnyddwyr gwasanaeth yn Platfform adborth cadarnhaol am symud i mewn i'r llety â chymorth ac roedd wedi creu sefydlogrwydd ac annibyniaeth yn eu bywydau. Roedd defnyddwyr gwasanaeth yn teimlo'n fwy hyderus a’u bod yn gallu manteisio ar fwy o wasanaethau drwy dderbyn cymorth gan Platfform. 
Mae Platfform yn trafod amodau'r cytundeb tenantiaeth â'r defnyddwyr gwasanaeth yn ystod y cam atgyfeirio. Mae Platfform yn amlinellu'r prosiect a'r hyn a ddisgwylir gan ddefnyddwyr gwasanaeth ac yn egluro hawliau a chyfrifoldebau’r defnyddwyr gwasanaeth. Yn ystod y broses adolygu, cafwyd tystiolaeth bod cytundeb tenantiaeth/ trwydded yn cael ei gadw ar ffeil a’i fod wedi’i lofnodi a'i ddyddio. 
Mae gwasanaeth yn ôl yr angen a gwasgaredig Platfform yn cefnogi unigolion yn eu cartref eu hunain ac mae cymorth wedi'i deilwra i ddiwallu anghenion unigol.  Mae’r gwasanaeth yn gallu helpu pobl i symud ac ymgartrefu yn y gymuned neu gynnig cymorth hyblyg i alluogi pobl i fyw’n annibynnol ac aros yn eu cartrefi. 
Mae Platfform yn gweithio'n agos gydag amrywiaeth o wahanol asiantaethau i sicrhau bod ganddynt yr holl wybodaeth sydd ei hangen arnynt i gefnogi eu cleientiaid. Mae rhai o'r asiantaethau y maent yn gweithio gyda nhw yn cynnwys: 
Isod mae'r ffurflenni Canlyniadau Cefnogi Pobl ar gyfer mis Ebrill 2023 – Mawrth 2024 ar gyfer Platfform. Mae’r canlyniadau canlynol yn ganran o gynnydd y defnyddwyr gwasanaeth y mae eu nodau’n berthnasol i’r canlyniad. 
Rwyf mewn llety argyfwng/dros dro tra byddaf yn derbyn cymorth i fy helpu i chwilio am gartref mwy parhaol/sefydlog.
Rwyf mewn llety â chymorth byrdymor tra byddaf yn derbyn cymorth i fy helpu i chwilio am gartref mwy parhaol/sefydlog.
1% 
40.7%
Mae’r ystadegau uchod yn tystio bod mwyafrif y defnyddwyr gwasanaeth yn derbyn cymorth mewn llety â chymorth. Mae 3 phrosiect Platfform yn darparu llety â chymorth dros dro. Bydd pob defnyddiwr gwasanaeth yn gweithio tuag at y canlyniadau hyn a bydd angen iddynt gyflawni hyn cyn symud ymlaen o lety â chymorth.


	Casgliad ac Argymhellion 

	Mae’r amcan hwn wedi’i gyflawni’n llawn.  
Mae gan Platfform becyn croeso i ddefnyddwyr gwasanaeth sy'n cael ei roi i ddefnyddwyr gwasanaeth ym mhob prosiect platfform. Cyflwynwyd copi o hyn, o’r cyfweliadau â defnyddwyr gwasanaeth nodwyd y cafodd pawb un wrth symud i mewn. Cafwyd tystiolaeth hefyd fod defnyddwyr gwasanaeth yn derbyn pecyn bach o nwyddau ymolchi hanfodol, sebon, diaroglydd, past dannedd ac ati. 



5. Gall pobl gael mynediad i gartref sefydlog addas a'i gynnal.
	Crynodeb o’r Canfyddiadau 

	Bydd Stryd Holmes / Heol Windsor yn darparu llety â chymorth byrdymor i gyflawni canlyniadau cynaliadwy i bobl ag anghenion iechyd meddwl cymhleth. Mae prosiectau tai â chymorth Platfform yn darparu llety ynghyd â gwasanaethau cymorth am hyd at ddwy flynedd. Mae'r rhaglenni hyn wedi'u cynllunio i gynorthwyo defnyddwyr gwasanaeth wrth baratoi ar gyfer byw'n annibynnol a throsglwyddo i'w cartref eu hunain. 
Mae Cei’r Dwyrain yn darparu llety â chymorth byrdymor 24 awr y dydd i gyflawni canlyniadau cynaliadwy i bobl ag anghenion iechyd meddwl cymhleth.
Mae Platfform yn byw yn ôl ein gwerthoedd o fod yn Gysylltiedig, Tosturiol, Dewr, a Chwilfrydig ym mhopeth a wnawn ac yn credu'n ddwfn yn ein gweledigaeth o les cynaliadwy i bawb. Bydd yr egwyddor gwasanaeth hon ar gael i'w hystyried i oedolion Bro Morgannwg, rhwng 18 a 65 oed, a’i hasesu fesul achos.
Bydd y Cynllun Gwasgaredig yn darparu llety â chymorth byrdymor i gyflawni canlyniadau cynaliadwy i bobl ag anghenion iechyd meddwl cymhleth. Llety â chymorth mewn fflatiau hunangynhwysol a reolir gan Platfform am hyd at ddwy flynedd. Derbyn cymorth tenantiaeth gan Platfform i feithrin sgiliau i fyw'n annibynnol a chymorth iechyd meddwl gan Dîm Nodi ac Atgyfeirio i Wella Diogelwch y bwrdd iechyd.
Bydd cymorth yn ôl yr angen yn darparu cymorth byrdymor i gyflawni canlyniadau cynaliadwy i bobl ag anghenion iechyd meddwl cymhleth. Mae cymorth yn ôl yr angen yn cefnogi defnyddwyr gwasanaeth i fyw'n annibynnol mewn tai â chymorth neu yn eu cartref eu hunain. Mae'r gwasanaeth yn helpu gyda sgiliau byw o ddydd i ddydd fel cyllidebu, sgiliau cymdeithasol, cynllunio a threfnu, a magu hyder.
Mae'r gwasanaethau hyn yn helpu unigolion i gael gafael ar wybodaeth, cyngor, cymorth ac adnoddau i'w galluogi i wneud dewisiadau gwybodus.
Mae'r gwasanaethau'n gweithio gyda'r defnyddiwr gwasanaeth i ddatblygu gallu'r person i fyw'n annibynnol mewn llety neu gynnal ei allu i wneud hynny.
Cafwyd tystiolaeth o gynlluniau cymorth a chyfweliadau â defnyddwyr gwasanaeth fod Platfform yn cynnig cyfleoedd dysgu, cyflogaeth a gwirfoddoli i'w defnyddwyr gwasanaeth. Esboniodd nifer o ddefnyddwyr gwasanaeth y cyfwelwyd â nhw o'r gwasanaeth eu bod bellach wedi dechrau cyfleoedd gwirfoddoli a chyflogaeth o ganlyniad i dderbyn cymorth gan Platfform. 
Mae Platfform yn ymgorffori canlyniadau defnyddwyr gwasanaeth yn y cynlluniau cymorth, a chanfuwyd bod canlyniadau’n cael eu trafod gyda’r defnyddwyr gwasanaeth yn rheolaidd; gwelwyd tystiolaeth o hyn yn ystod y broses adolygu.
Yn ystod cyfweliadau â defnyddwyr gwasanaeth, gofynnodd y Swyddog Monitro Contractau i'r cleientiaid a oeddent yn teimlo eu bod yn gallu rheoli a chynnal eu llety yn well ers derbyn cymorth. Dywedodd y rhai sy'n derbyn cymorth trwy Platfform, eu bod yn credu eu bod yn gallu cynnal eu llety yn well oherwydd y cymorth roedden nhw’n ei dderbyn. 
Cafwyd tystiolaeth yn ystod cyfweliadau â staff a defnyddwyr gwasanaeth bod staff yn cefnogi defnyddwyr gwasanaeth wrth gyllidebu. Bydd staff yn cwblhau cynllun cyllidebu gyda'r defnyddwyr gwasanaeth sy'n rhoi manylion incwm a gwariant ac yn cefnogi unigolion i nodi unrhyw faterion ariannol a'u cefnogi i fynd i’r afael â’r rhain, megis gwneud cais am grantiau a benthyciadau a sicrhau bod defnyddwyr gwasanaeth yn cael y budd-daliadau cywir. 
Gwelwyd tystiolaeth wrth archwilio ffeiliau defnyddwyr gwasanaeth fod yr holl wybodaeth ar gynllun cymorth defnyddwyr gwasanaeth yn gyfredol ac yn berthnasol.
Canlyniadau Ebrill 2023 – Mawrth 2024 ar gyfer Platfform. Mae’r canlyniadau canlynol yn ganran o gynnydd y defnyddwyr gwasanaeth y mae eu nodau’n berthnasol i’r canlyniad. 
Rwyf wedi symud yn llwyddiannus o lety argyfwng/dros dro neu lety â chymorth byrdymor i gartref sefydlog.

Mae gen i lety sefydlog sy'n diwallu fy anghenion ac sy'n debygol o bara 6 mis neu fwy 
Mae gen i'r wybodaeth, y gallu, y sgiliau a/neu'r hyder perthnasol i allu cynnal/rheoli fy llety sefydlog.
7.4%
8%
4.9%
Mae'r ystadegau uchod yn dangos bod lleiafrif o unigolion yn llwyddo i symud ymlaen o lety argyfwng/dros dro yn Platfform. Gallai hyn fod oherwydd nad yw'r rhai sy'n cwblhau'r canlyniadau wedi cyflawni'r hyn y mae angen iddynt ei wneud eto, i allu symud i lety mwy parhaol a magu’r sgiliau i fyw'n annibynnol. Mae hyn hefyd yn cael ei adlewyrchu yn yr ystadegyn ar gyfer yr amcan gallu cynnal llety sefydlog. Bydd llawer o ddefnyddwyr gwasanaeth yn gweithio tuag at y canlyniadau hyn hyd yn oed os nad ydynt wedi eu cyflawni eto. 


	Casgliad ac Argymhellion 

	Mae’r amcan hwn wedi’i gyflawni’n llawn.  
Mae Platfform yn cynnig llety dros dro a chymorth yn ôl yr angen i unigolion ym Mro Morgannwg.
Mae Stryd Holmes a Heol Windsor yn trafod llety eu defnyddwyr gwasanaeth ar ddechrau cymorth a bydd cynllun cymorth yn cael ei lunio, a bydd nodau'n cael eu pennu i gyflawni eu canlyniadau.
Mae prosiect Cei’r Dwyrain yn cefnogi preswylwyr bedair awr ar hugain y dydd gyda'u hiechyd meddwl a’u cynllun cymorth i helpu i gyflawni eu nodau a'u canlyniadau.
Mae staff Platfform yn cefnogi eu defnyddwyr gwasanaeth gyda chynlluniau cyllidebu ac yn cynnig cymorth yn ôl yr angen i'r rhai sy'n symud ymlaen o lety dros dro. 



6. Gall pobl reoli eu llety/cartref presennol sy'n eu hatal rhag mynd yn ddigartref neu rhag gorfod cael mynediad at wasanaethau cyhoeddus mwy costus.  
	Crynodeb o’r Canfyddiadau 

	Mae Platfform yn cefnogi unigolion sydd angen cymorth sy'n gysylltiedig â thai naill ai yn un o'u prosiectau llety â chymorth, gwasgaredig neu'r rhai sy’n derbyn cymorth yn ôl yr angen yn eu llety eu hunain.
Mae Cei’r Dwyrain yn darparu cymorth 24 awr i ddefnyddwyr gwasanaeth yn eu hunedau hunangynhwysol. 
Mae Platfform yn cynnig cymorth a gwybodaeth i bobl i'w galluogi i ennill neu gynnal y sgiliau sydd eu hangen arnynt i fyw'n annibynnol. Mae Platfform hefyd yn cefnogi defnyddwyr gwasanaeth gyda sgiliau ymarferol ac emosiynol ychwanegol i'w galluogi i deimlo'n rhan o'r gymuned, yn eu cefnogi i gael mynediad at addysg, cyflogaeth a gwirfoddoli a all gael effaith gadarnhaol a datblygu'r gallu i gynnal eu llety eu hunain. 
Mae Platfform yn cefnogi defnyddwyr gwasanaeth i dderbyn y budd-daliadau cywir a gwneud cais amdanynt ac i fynychu apwyntiadau gyda gweithwyr proffesiynol eraill fel meddygon teulu, apwyntiadau Iechyd Meddwl ac apwyntiadau gyda'r ganolfan waith. 
Mae Platfform yn cefnogi defnyddwyr gwasanaeth ym mhob prosiect i ddeall eu dewisiadau tai a'u cynorthwyo i gael mynediad at lety parhaol arall yn ôl yr angen. 
Mae gan bob defnyddiwr gwasanaeth gynllun cymorth personol sy'n manylu ar eu hanghenion pan fyddant yn dechrau cymorth. Mae'r cynllun cymorth yn cael ei adolygu'n rheolaidd, fel y nodwyd wrth wirio ffeiliau defnyddwyr gwasanaeth. Mae'r cynlluniau cymorth yn cael eu hadolygu'n rheolaidd i nodi pryd mae defnyddiwr gwasanaeth wedi cyflawni ei nodau ac i gynllunio ymlaen yn barod ar gyfer symud ymlaen neu i nodi pryd y cyflawnir pob nod. 
Canlyniadau Ebrill 2023 - Mawrth 2023. Mae’r canlyniadau canlynol yn ganran o gynnydd y defnyddwyr gwasanaeth y mae eu nodau’n berthnasol i’r canlyniad. 
Rwy'n derbyn cymorth sy'n gysylltiedig â thai i fy helpu i reoli fy llety/cartref.
Mae gen i'r wybodaeth, y gallu, y sgiliau a/neu'r hyder perthnasol i allu rheoli fy llety/cartref. 
Rwy’n rheoli fy mywyd pob dydd cymaint ag y gallaf er mwyn gallu rheoli fy llety/cartref.
Mae'r rhai sy'n derbyn cymorth gan Platfform yn cael eu cefnogi gyda materion cymorth cysylltiedig â thai yn ogystal ag anghenion ychwanegol fel iechyd meddwl a allai effeithio ar eu tai. O'r ystadegau uchod mae lleiafrif sy'n derbyn cymorth yn teimlo eu bod yn gallu rheoli eu llety yn well o ganlyniad i dderbyn cymorth.
16% 
6% 
4% 


	Casgliad ac Argymhellion 

	Mae’r amcan hwn wedi’i gyflawni’n llawn.  
Mae gan Platfform gynlluniau cymorth cynhwysfawr ar gyfer pob un o'u defnyddwyr gwasanaeth ac fe'u hadolygir yn rheolaidd fel y nodwyd wrth archwilio’r ffeiliau. 
Mae Platfform yn mynychu cyfarfodydd panel rheolaidd â'r Tîm Cefnogi Pobl i drafod eu defnyddwyr gwasanaeth ac i roi unrhyw ddiweddariadau.
Mae prosiect Platfform yn cwblhau ystyriaethau symud ymlaen i'r panel pan fydd yn teimlo bod cleient yn barod i symud o'i lety presennol i lety parhaol. 



7. Sicrhau Cyfranogiad
	Crynodeb o’r Canfyddiadau 

	Mae Platfform yn datgan y dylai pob person gael y cyfle i fwynhau ymdeimlad o les cyffredinol ac na ddylai unrhyw un fod dan anfantais oherwydd eu hiechyd meddwl.
Mae Platfform yn darparu ystod o wasanaethau drwy fodel lles sy'n cefnogi annibyniaeth, iechyd a lles ac yn hyrwyddo adferiad.
I gefnogi ein gwaith, maen nhw'n credu bod gan ddefnyddwyr gwasanaeth lawer i'w gyfrannu at wasanaethau iechyd meddwl drwy eu profiadau personol eu hunain, gan gynnig arbenigedd nad yw ar gael o unrhyw ffynhonnell arall.
Mae Platfform yn credu y dylai defnyddwyr gwasanaeth fod yn rhan o waith:
· Monitro a gwerthuso gwasanaethau.
· Recriwtio, hyfforddi a datblygu staff Platfform.
· Gosod a monitro safonau ansawdd ar draws y sefydliad.
· Cynllunio gwasanaethau.
· Darparu gwasanaethau.
Sesiwn Gymorth 1:1
Dywedodd defnyddwyr gwasanaeth mewn cyfweliadau eu bod yn cael sesiynau cymorth un i un yn rheolaidd gyda'u gweithiwr cymorth lle maent yn trafod nodau eu cynllun cymorth.
Cynlluniau Cymorth – Sicrhau bod defnyddwyr gwasanaeth yn cymryd rhan
Cafwyd tystiolaeth o gyfweliadau â defnyddwyr gwasanaeth fod ganddynt gynllun cymorth ar waith a bod defnyddwyr gwasanaeth yn pennu eu hamcanion eu hunain ar gyfer eu cynlluniau cymorth er mwyn cynnal eu hannibyniaeth a’u cytundeb tenantiaeth, gyda chymorth y gweithiwr cymorth yn ôl yr angen.
Caiff cynlluniau cymorth eu diweddaru bob tro y cymerir cam tuag at nod, gan gofnodi cynnydd y defnyddiwr gwasanaeth a diweddaru cynlluniau cymorth yn briodol.  Caiff y cynlluniau cymorth eu hadolygu bob tri mis.  
Cadarnhaodd yr holl ddefnyddwyr gwasanaeth y cyfwelwyd â nhw eu bod yn teimlo y gofynnir am eu barn ar y gwasanaeth maen nhw’n ei gael a bod y gweithwyr cymorth yn gwrando arnynt.
Digwyddiadau cyfranogi – grwpiau – fforymau
Mae Platfform wedi trefnu digwyddiadau cyfranogi i ddefnyddwyr gwasanaeth.  Trefnwyd teithiau dydd i Ynys y Barri a Phorthceri yn ogystal â rhai digwyddiadau lleol. Y digwyddiad cyfranogi diwethaf a gynhaliwyd oedd pryd Nadolig gyda phreswylwyr. Dywedodd yr holl ddefnyddwyr gwasanaeth eu bod wedi cael eu gwahodd i ddigwyddiadau defnyddwyr gwasanaeth heblaw bod un defnyddiwr gwasanaeth wedi dweud nad oedd yn gwybod p’un a oedd wedi cael ei wahodd. Mae'r prosiect unigol yn ceisio cynnal nosweithiau tecawê wythnosol a thynnwyd sylw at hyn hefyd mewn holiadur defnyddwyr gwasanaeth.  
Cyfweliadau ymadael
Mae Platfform yn casglu data gan ddefnyddwyr gwasanaeth ar ddiwedd y gefnogaeth drwy eu ffurflenni adborth. Mae Platfform yn casglu gwybodaeth am y math o brosiect y cawsant gefnogaeth ohono, pa mor fuddiol y bu’r gefnogaeth, a wnaeth eu hatal rhag digartrefedd ac a wnaeth y cymorth eu helpu i wella lles meddyliol. Maent hefyd yn cofnodi unrhyw argymhellion sydd ganddynt


	Casgliad ac Argymhellion 

	Mae’r amcan hwn wedi’i gyflawni’n llawn.  
Mae defnyddwyr gwasanaeth yn cael gwybodaeth am Platfform yn ystod eu hasesiad cychwynnol, gan gynnwys y weithdrefn gwyno. 
Mae’r asesiad cychwynnol hwn sy’n cael ei gwblhau ar gychwyn y cymorth yn cael ei ddefnyddio i greu’r cynllun cymorth unigol. Canfu’r cyfweliadau â defnyddwyr gwasanaeth fod yr holl ddefnyddwyr gwasanaeth yn ymwybodol o'u cynllun cymorth. 
Mae Platfform yn cynnal sesiynau cymorth rheolaidd â’u defnyddwyr gwasanaeth. 
Canfu fod defnyddwyr gwasanaeth yn teimlo’n gyfforddus yn trafod eu pryderon gyda’u gweithiwr cymorth.  
Gwelwyd tystiolaeth yn ystod yr adroddiad fod Platfform wrthi’n diweddaru ac adolygu'r polisïau ar hyn o bryd. 
Argymhellion 
Mae'r holl bolisïau i'w hadolygu a'u diweddaru o fewn 30 diwrnod i’r dyddiad adolygu.



8. Diogelu
	Crynodeb o’r Canfyddiadau 

	GDG 
Ar ôl cyfweliad cysylltir â'r ymgeiswyr llwyddiannus dros y ffôn i gynnig y swydd yn amodol ar wiriadau boddhaol. Os bydd ymgeisydd yn derbyn y swydd bydd llythyr cynnig yn cael ei anfon, a fydd yn nodi bod cynigion yn ddarostyngedig i Platfform yn derbyn GDG boddhaol, geirdaon a chymhwysedd i weithio yn y DU.
Ar ôl derbyn geirdaon a gwiriad GDG boddhaol, bydd y rheolwr yn cysylltu â'r ymgeiswyr i gadarnhau eu dyddiad cychwyn ac yn hysbysu'r Tîm Cefnogi Pobl.
Amddiffyn Oedolion Agored i Niwed – 
Diogelu – 
Diogelu staff – Ar eu diwrnod cyntaf, mae staff Platfform yn cael ffôn symudol ac yn cael eu hychwanegu at y grŵp "Vale Buddying Chat". Defnyddir y platfform hwn i staff fewngofnodi ac allgofnodi bob bore, yn ogystal ag wrth ymweld â lleoliadau gyda defnyddwyr gwasanaeth neu fynd i’w cartrefi. Mae mewngofnodi ac allgofnodi yn orfodol ar gyfer pob lleoliad er mwyn caniatáu i'r rheolwyr fonitro diogelwch staff. Pan fyddant yn gweithio’n unigol ar benwythnosau yn Stryd Holmes, rhaid i staff roi gwybod i gydweithwyr yng Nghei'r Dwyrain pan fyddant yn dechrau ac yn gorffen eu shifftiau er mwyn sicrhau eu diogelwch. Mae'r holl staff sy'n gweithio’n unigol yn gyfrifol am gadw eu ffonau symudol wedi'u troi ymlaen a'u gwefru'n llawn. Yn ystod y cyfnod sefydlu, mae staff yn cael eu cyfarwyddo ar y polisi gweithio unigol, sydd hefyd ar gael ar-lein ac yn y swyddfa i gyfeirio ato. Mae Rheolwyr Llinell yn gyfrifol am sicrhau bod yr holl aelodau staff yn gyfarwydd â'r gair cod y cytunwyd arno, "Purple Folder." Mae'r gair cod hwn wedi'i gynllunio i fod yn hawdd ei adnabod i staff ond yn ddigon anamlwg i osgoi gwaethygu sefyllfa. Os yw aelod o staff yn defnyddio'r gair cod hwn yn ystod ymweliad, rhaid dilyn y protocolau gweithio unigol priodol. Mewn sefyllfaoedd lle mae defnyddiwr gwasanaeth o dan ddylanwad cyffuriau neu alcohol, dylid aildrefnu ymweliadau. Fodd bynnag, os oes gan staff bryderon uniongyrchol am les y defnyddiwr gwasanaeth, dylent gysylltu â'r gwasanaethau priodol, fel meddyg teulu neu’r gwasanaethau brys.
Hyfforddiant 
Hyfforddiant – Rhaid i bob aelod o staff gwblhau Hyfforddiant Craidd/ Hanfodol. Mae hyn yn cynnwys:
· Llwybr Data Craidd – mae hyn yn cynnwys GDPR.
· Iechyd a Diogelwch.                                                             
· Coronavirus UK.
· Ffiniau Proffesiynol.
· Cydraddoldeb yn y Gweithle.
· Cymorth Cyntaf
· Diogelwch Gyrru.
· Diogelwch Tân - Swyddogion Tân.
· Diogelu Lefel 1.
· COSHH - Rheoliadau Rheoli Sylweddau Peryglus i Iechyd.
· Ymwybyddiaeth o Gyffuriau ac Alcohol.
· Ymwybyddiaeth o Hunan-niwed. 
· Ymwybyddiaeth o Gam-drin Domestig – Darparu Gwasanaethau.
· Diogelu Lefel 2.
· Money Guiders.
· Hyfforddiant sy'n Seiliedig ar Drawma.
Geirdaon
Gweithdrefnau Recriwtio a Dethol – Mae rheolwyr o fewn Platfform wedi eu grymuso i arwain eu proses recriwtio eu hunain gyda chymorth a chyngor gan y tîm pobl sy'n sicrhau bod rheolwyr yn cadw at y polisi a'r weithdrefn recriwtio. 
Cyn gynted ag y bydd rheolwr wedi nodi swydd wag, byddant yn ystyried anghenion, dyletswyddau a chyfrifoldebau'r swydd. Mae'r rolau hyn yn cael eu hysbysebu'n fewnol i roi cyfle i staff ddatblygu eu gyrfa. Os byddai angen hysbysebu'r swydd wag yn allanol, bydd rheolwyr yn llenwi’n electronig ffurflen awdurdod i recriwtio, gan atodi'r disgrifiad swydd a'r fanyleb person berthnasol. Mae aelodau'r panel ar gyfer cyfweliadau yn cynnwys Uwch Weithwyr Achos, Rheolwyr Gwasanaeth neu Benaethiaid Gwasanaeth. Mae ymgeiswyr yn gwneud cais ar-lein ar wefan Platfform.
Bydd y Tîm Pobl yn cynnal proses llunio rhestr fer gychwynnol i sicrhau bod ymgeiswyr yn diwallu anghenion sylfaenol y rôl. Ar ôl cwblhau hyn, bydd y panel recriwtio yn llunio rhestr fer o’r holl ymgeiswyr yn seiliedig ar feini prawf y fanyleb person a'r disgrifiad swydd a'u sgorio yn unol â hynny. Bydd unigolion sy'n sgorio uchaf yn cael eu gwahodd am gyfweliad. Diben y cyfweliad yw sefydlu pa un o'r ymgeiswyr ar y rhestr fer sydd fwyaf addas ar gyfer y rôl.
Ar ôl i'r holl ymgeiswyr gael eu cyfweld, dylai pob aelod o'r panel adolygu eu nodiadau i benderfynu a yw'r ymgeiswyr yn cael eu penodi. Mae'r holl nodiadau yn cael eu cadw gyda chais recriwtio'r ymgeisydd. Mae dogfennaeth ymgeiswyr aflwyddiannus yn cael ei chadw am chwe mis.
Ar ôl cyfweliad cysylltir â'r ymgeiswyr llwyddiannus dros y ffôn i gynnig y swydd yn amodol ar wiriadau boddhaol. Os bydd ymgeisydd yn derbyn y swydd bydd llythyr cynnig yn cael ei anfon, a fydd yn nodi bod cynigion yn ddarostyngedig i Platfform yn derbyn GDG boddhaol, geirdaon a chymhwysedd i weithio yn y DU.
Ar ôl derbyn geirdaon a gwiriad DBS boddhaol, bydd y rheolwr yn cysylltu â'r ymgeiswyr i gadarnhau eu dyddiad cychwyn ac yn hysbysu'r Tîm Pobl.
Sefydlu   
Sefydlu - Mae Platfform yn sicrhau bod pob aelod o staff gan gynnwys gweithwyr dros dro neu barhaol, gwirfoddolwyr a myfyrwyr ar brofiad gwaith yn cael cyflwyniad cynhwysfawr i'r sefydliad. 
Bydd sefydlu yn dechrau o'r cyfarfod cyntaf â’r aelod newydd o staff pan fydd gwybodaeth yn cael ei rhoi i'r unigolyn er mwyn ei alluogi i’w darllen cyn y dyddiad cychwyn, i ymgyfarwyddo â'r sefydliad ymlaen llaw, ac i nodi unrhyw gwestiynau yr hoffai gael ateb iddynt ar y diwrnod cyntaf o waith.
Bydd hyd y broses sefydlu ei hun yn dibynnu ar natur y swydd. Pythefnos i gael cyflwyniad i brif agweddau'r swydd a dylid defnyddio'r sefydliad fel canllaw yn y rhan fwyaf o achosion.
Mae'r broses sefydlu yn rhan hanfodol o'r cyfnod prawf ac felly dylid cwmpasu pob maes sefydlu o fewn y 3 mis cyntaf a gellir defnyddio'r 3 mis sy'n weddill o'r cyfnod prawf i ddarparu cymorth ychwanegol yn ôl yr angen. 
Cyfnod Prawf
Cyfnod Prawf - Mae pob swydd yn Platfform yn destun cyfnod prawf o 6 mis. Dyma'r cyfle i weithwyr newydd sefydlu eu hunain mewn rôl ac i'r sefydliad asesu pa mor dda maen nhw'n ymgartrefu a beth fyddai unrhyw anghenion datblygu.  Darperir goruchwyliaeth reolaidd i'r holl staff a bydd nodiadau o'r sesiynau hyn yn cael eu defnyddio i lywio'r cyfarfod adolygu ar ddiwedd y cyfnod o 6 mis. 
 

Os yw'r rheolwr llinell yn fodlon â’r perfformiad, bydd y gweithiwr yn cael ei gadarnhau yn y swydd. 
 

Os oes pryderon ar y cam hwn, ond teimlir y gellir mynd i'r afael â'r rhain, gellir ymestyn y cyfnod prawf am 3 mis arall (i gyfanswm o 9 mis), gyda thargedau perfformiad a mesurau clir i ganiatáu gwelliannau (yn unol â pholisi a gweithdrefn Platfform ar Gyfnodau Prawf). Fodd bynnag, os yw'r unigolyn yn methu â pherfformio i lefel foddhaol, dylid terfynu’r gyflogaeth.  Dylid gofyn am ragor o gyngor ar hyn gan y Tîm Pobl. 
Goruchwylio a Chyfarfodydd Tîm
Goruchwyliaeth – Cynhelir goruchwyliaeth bob 4-6 wythnos rhwng gweithwyr achos a'u rheolwyr llinell. Mae goruchwyliaeth yn helpu i nodi cyfleoedd datblygiad personol a phroffesiynol ac maent yn seiliedig ar ymddiriedaeth, parch, bod yn agored a gonestrwydd rhwng y ddau barti. Mae manylion pob goruchwyliaeth yn aros yn gyfrinachol. Cedwir cofnodion o'r cyfarfod gan y rheolwr llinell a rhaid cofnodi pwyntiau allweddol. 
Cyfarfodydd Tîm – Cynhelir cyfarfodydd tîm o leiaf unwaith bob chwarter i adolygu unrhyw newidiadau o fewn y prosiect a'r Platfform ehangach. Mae'r cyfarfodydd hyn hefyd yn cael eu cynnull yn amlach yn ystod sefyllfaoedd heriol o fewn y prosiectau neu ar ôl cyfarfodydd tŷ, lle maent yn gwasanaethu fel fforwm i drafod pynciau a godwyd gan breswylwyr a mynd i'r afael â materion pwysig eraill. 
Asesiadau Risg
Asesiadau Risg - Mae asesu a rheoli risg yn chwarae rhan ganolog ym mhrosiectau Platfform. Bydd yn gyfrifoldeb yr asiant atgyfeirio i ddarparu asesiad risg cyfredol a chynllun rheoli risg yn ystod y broses atgyfeirio. Yna bydd Platfform yn addasu ei ddull yn unol â'r asesiad risg hwn i nodi a mynd i'r afael â risgiau yn briodol. 
Mae Platfform yn mabwysiadu dull sy'n seiliedig ar drawma a bydd yn llywio'r risgiau hyn drwy strategaeth rheoli risg adeiladol. Ar ôl i’r unigolyn symud i mewn, bydd Platfform yn cychwyn proses gydweithredol â’r unigolyn i ddatblygu cynllun rheoli risg cadarnhaol, gan ystyried yr hyn y mae'r unigolyn yn gyfforddus i’w ddatgelu. Bydd gwybodaeth berthnasol ychwanegol yn cael ei hymgorffori yn y cynllun hwn, gyda lles y preswylydd mewn golwg bob amser i atal unrhyw drallod diangen. 
Yn ogystal ag asesiad cychwynnol a wneir ar y pwynt atgyfeirio, bydd unrhyw bryderon yn cael eu hadolygu'n ddyddiol, a bydd gwybodaeth yn cael ei chyfathrebu rhwng gweithwyr achos Platfform. Bydd unrhyw newid neu arsylwad newydd sy’n ymwneud â risg yn cael ei gyfathrebu. Pan wneir arsylwadau arwyddocaol sy'n nodi risg uniongyrchol i’w hun neu eraill, gofynnir am gyngor gan bartïon perthnasol sy'n ymwneud â chymorth yr unigolyn, e.e. Tîm Iechyd Meddwl Ardal y Fro, meddyg teulu a’r gwasanaethau brys a'i adrodd i'r holl reolwyr llinell. Os yw y tu allan i oriau swyddfa, defnyddir y staff ar-alwad o fewn Platfform
MOT 
Cafwyd tystiolaeth wrth graffu ar ffeiliau fod yswiriant a mot staff yn cael eu monitro gan reolwyr prosiect ar daenlen a’u diweddaru yn ôl yr angen. Mae staff yn ymwybodol o hyn a'r polisi cysylltiedig.


	Casgliad ac Argymhellion 

	Mae’r amcan wedi’i gyflawni’n llawn 
Gwelwyd tystiolaeth yn ystod yr adroddiad fod Platfform wrthi’n diweddaru ac adolygu'r polisïau ar hyn o bryd. 
Argymhellion 
Mae'r holl bolisïau i'w hadolygu a'u diweddaru o fewn 30 diwrnod i’r dyddiad adolygu.



9. Gwerthuso ansawdd i sicrhau y gall y gwasanaeth gyflawni amcanion
	Crynodeb o’r Canfyddiadau 

	Archwiliadau Mewnol
Sicrwydd Ansawdd - Yn ddiweddar, cafodd Platfform adolygiad o'r Fframwaith Sicrwydd Ansawdd dros y flwyddyn ddiwethaf, i sicrhau bod eu gwaith papur ar gyfer monitro ac adolygu'r gwasanaeth yn cyd-fynd â'u nodau a'u hamcanion o ran yr hyn y maent am ei gyflawni. Adolygiad sefydliadol oedd hyn a dreialwyd ar draws gwasanaethau Platfform yn Abertawe ym mis Hydref 2023 i nodi a oedd y fframwaith newydd yn cofnodi anghenion y gwasanaeth. Mae'r fframwaith hwn bellach yn cael ei weithredu ar draws holl wasanaethau Platfform i sicrhau eu bod yn gallu monitro darpariaeth a chanlyniadau gwasanaeth mewn modd cyson. Maent hefyd yn gallu casglu adroddiadau data o'r dadansoddiad o'r canlyniadau fel eu bod yn gallu nodi meysydd i'w gwella neu ganolbwyntio sylw lle bo angen.
Mae Fframwaith Sicrwydd Ansawdd Platfform yn cynnwys monitro gwaith papur gorfodol gan gynnwys Cynlluniau Cymorth, Asesiadau Anghenion, Asesiadau Risg, Ffurflenni Caniatâd, Dyddiadau Sesiynau Cymorth, Ansawdd Cadw Cofnodion, Cynlluniau Diogelwch a Chanlyniadau Graddfa Warrick-Edinburgh.
Mae'r Fframwaith Sicrwydd Ansawdd wedi'i ymgorffori o fewn rolau rheoli ac wedi'i drefnu o fewn goruchwyliaeth staff unigol a gynhelir bob 4-6 wythnos. Cyflwynwyd y ddogfennaeth a ddefnyddiwyd ar gyfer y monitro hwn.
Fel rhan o’n monitro gwasanaeth arfaethedig, maent yn sicrhau bod gan bob gwasanaeth ganllawiau ac amserlenni wrth gwblhau gwaith papur a chynnal sesiynau cymorth rheolaidd. 
Nod Fframwaith Sicrwydd Ansawdd Platfform yw casglu data yn fisol er mwyn llunio Adolygiad Blynyddol a dangos eu cyflawniadau a'u heriau dros y flwyddyn fel y gallwn nodi a monitro meysydd llwyddiant a gwelliant yn fanwl. Cyflwynwyd copi o'u Hadolygiad Blynyddol diweddaraf. 
Cyfle Cyfartal - Mae Platfform wedi ymrwymo i ddarparu cyfle cyfartal i bawb ac i annog, gwerthfawrogi a rheoli amrywiaeth fel cyflogwr, darparwr gwasanaeth a thrwy ein gwaith gyda'r gymuned ehangach gan gynnwys ein gwaith lobïo ac ymgyrchu.
Maent yn ceisio:
· Gweithio gydag uniondeb ac urddas;
· Ysbrydoli a chefnogi pobl i ragori ar eu disgwyliadau;
· Datblygu diwylliant sy'n croesawu ac yn parchu gwahaniaeth;
· Cyfathrebu'n onest ac yn agored;
· Bod yn sefydliad uchelgeisiol, creadigol a phenderfynol;
· Creu amgylcheddau sy'n gydweithredol, cefnogol ac yn grymuso;
· Cael eu parchu am eu gwybodaeth a'u harbenigedd.
Drwy gydol eu prosesau recriwtio a sefydlu, maent yn sicrhau bod cydraddoldeb a thegwch yn hollbwysig. Maent yn gynhwysol ac yn anelu at gael tîm staff amrywiol sydd ag amrywiaeth o brofiad o wahanol ddiwylliannau, cefndiroedd ac ethnigrwydd.
Goruchwyliaeth
Goruchwyliaeth – Cynhelir goruchwyliaeth bob 4-6 wythnos rhwng gweithwyr achos a'u rheolwyr llinell. Mae goruchwyliaeth yn helpu i nodi cyfleoedd datblygiad personol a phroffesiynol ac maent yn seiliedig ar ymddiriedaeth, parch, bod yn agored a gonestrwydd rhwng y ddau barti. Mae manylion pob goruchwyliaeth yn aros yn gyfrinachol. Cedwir cofnodion o'r cyfarfod gan y rheolwr llinell a rhaid cofnodi pwyntiau allweddol. 
Cyfarfodydd Tîm
Cyfarfodydd Tîm – Cynhelir cyfarfodydd tîm o leiaf unwaith bob chwarter i adolygu unrhyw newidiadau o fewn y prosiect a'r Platfform ehangach. Mae'r cyfarfodydd hyn hefyd yn cael eu cynnull yn amlach yn ystod sefyllfaoedd heriol o fewn y prosiectau neu ar ôl cyfarfodydd tŷ, lle maent yn gwasanaethu fel fforwm i drafod pynciau a godwyd gan breswylwyr a mynd i'r afael â materion pwysig eraill. 
Arfarniadau Blynyddol 
Arfarniad – Y weithdrefn arfarnu yw sicrhau bod pob gweithiwr yn cael y cyfle a'r gefnogaeth i ddatblygu'r sgiliau a'r wybodaeth sydd eu hangen arnynt i gyflawni eu rôl bresennol ac i gynorthwyo yn eu datblygiad personol a phroffesiynol yn y dyfodol. Bydd hefyd yn galluogi'r sefydliad i nodi'r dalent a'r potensial presennol a llunio cynllun olyniaeth i alluogi diwylliant o ddatblygu gyrfa ar draws pob rôl swydd. Mae angen i’r arfarnwyr a’r arfarneion weithio gyda'i gilydd i wella perfformiad yn unol â nodau sefydliadol a defnyddio adborth gwerthuso fel rhan o broses ddysgu barhaus.
Er mwyn i'r broses hon weithio'n effeithiol, mae'n bwysig bod yr arfarnwr a’r arfarnai ill dau yn cydnabod yr angen am yr egwyddorion sylfaenol canlynol:
· Deialog agored a gonest, gan gynnwys adrodd i fyny gan yr arfarnai
· Parch i'w gilydd, a chyfrifoldeb cyffredin am lwyddiant ei gilydd
· Cydnabyddiaeth, anogaeth a chanmoliaeth
· Cyfrifoldeb a rennir i gyflawni nodau tîm a sefydliadol
· Dull adeiladol ‘di-fai’
· Dim byd annisgwyl.  Mae gwerthusiad yn dilyn proses o oruchwylio drwy gydol y flwyddyn ac ni ddylai unrhyw beth a godir mewn arfarniad fod yn syndod i'r Gwerthuswr.
· Gwelliant parhaus a symud ymlaen
· Meithrin perthynas, a chynyddu cyd-ddealltwriaeth a chefnogaeth
· Cynllunio gweithredu ac ymrwymiad cyffredin i gamau gweithredu y cytunwyd arnynt
· Dull cyffredin o ddatblygu gyrfa


	Casgliad ac Argymhellion 


	10 (i) Crynodeb o’r Adborth gan y Rhanddeiliaid

	Mae gan Platfform a'r Tîm Cefnogi Pobl berthynas dda. 
Mae Platfform yn mynychu’n rheolaidd gyfarfodydd y Grŵp Cyswllt Cefnogi Pobl sy'n cael eu cynnal bob tri mis.
Mae Platfform yn mynychu cyfarfodydd panel rheolaidd ac yn cyfrannu at gyfarfodydd gan roi diweddariadau am ddefnyddwyr gwasanaeth i'r panel a thrafod posibiliadau symud ymlaen a phosibiliadau symud defnyddwyr gwasanaeth i mewn i'w llety.
Mae Platfform yn cyflwyno ffurflenni a chanlyniadau mewn modd amserol. Trafododd y Swyddog Monitro Contractau ffurflenni Platfform â'r Swyddog Cymorth Cefnogi Pobl sy'n gyfrifol am y ffurflenni.
Mae Platfform a'r Tîm Cefnogi Pobl yn cyfathrebu â’i gilydd yn rheolaidd. 
Ni allai Platfform fod wedi bod yn fwy cymwynasgar a chydweithredodd yn llawn â'r Swyddog Monitro Contractau drwy gydol yr adolygiad ac roeddent yn gallu darparu gwybodaeth ychwanegol ar unwaith pan ofynnwyd amdani. 


	10 (ii) Crynodeb o’r Adborth gan y Defnyddwyr Gwasanaeth

	Fel rhan o'r adolygiad, cyfwelwyd â defnyddwyr gwasanaeth i asesu a oeddent yn fodlon ar y gwasanaeth cyffredinol yr oeddent wedi/yn ei dderbyn. Dywedodd yr holl ddefnyddwyr gwasanaeth y cyfwelwyd â nhw eu bod yn hapus gyda’r gwasanaeth yr oedden nhw wedi bod yn ei dderbyn gan wasanaeth Platfform.  
Mae gan bob defnyddiwr gwasanaeth y cyfwelwyd â nhw barch mawr tuag at Platfform a'i staff ac maent yn llawn canmoliaeth amdanynt. 
Roedd yr holl ddefnyddwyr gwasanaeth hefyd yn cydnabod eu bod yn rhan lawn o osod eu nodau a'u hamcanion yn eu cynlluniau cymorth.


	10 (iii) Crynodeb o’r Adborth gan y Staff

	Roedd y gweithwyr cymorth y cyfwelwyd â nhw fel rhan o'r adolygiad i gyd yn gallu disgrifio eu rolau'n glir ac yn hyderus i'r Swyddog Monitro Contractau. Roedd y gweithwyr cymorth yn nodi sut mae'r broses atgyfeirio yn cael ei chynnal a sut maen nhw'n cefnogi eu cleientiaid drwy deilwra pob cynllun cymorth i'w cleient. Dywedodd pob aelod o staff a gafodd gyfweliad eu bod yn hapus yn eu rôl.
Gwelwyd tystiolaeth bod gan bob gweithiwr cymorth dystysgrif GDG gyfredol, a chadarnhawyd hyn cyn dechrau eu cymorth 1:1 gyda'u cleientiaid. 
Yn ystod y cyfweliadau, gofynnodd y Swyddog Monitro Contractau i'r gweithwyr cymorth a oedd yn cael eu goruchwylio'n rheolaidd, a chadarnhaodd pob un ohonynt eu bod yn cael eu goruchwylio’n rheolaidd gan eu rheolwr llinell a bod hyfforddiant a datblygiad yn cael eu trafod yn ystod y cyfarfodydd. 
Yn ogystal nododd y gweithwyr cymorth a gafodd gyfweliad eu bod yn cael cyfarfodydd tîm rheolaidd â'u rheolwyr a'r tîm ehangach, lle maen nhw'n gallu trafod llwyth gwaith a'u bod yn gallu trafod unrhyw gleientiaid anodd neu heriol sydd ganddyn nhw. 



11.  CRYNODEB/CASGLIADAU
Mae Platfform ar gael i unigolion sy'n wynebu anawsterau iechyd meddwl rhwng 18 a 65 oed sydd angen cymorth i gynnal eu tenantiaeth eu hunain. Mae cymhwysedd yn cael ei bennu drwy asesiadau unigol a gynhelir gan dîm Platfform, gan sicrhau bod y cymorth a ddarperir yn cyd-fynd â'u gofynion unigryw.
Mae Platfform yn darparu cymorth gwerthfawr ac effeithiol yn y Fro ac yn darparu cymorth i nifer uchel o bobl â phroblemau iechyd meddwl. 
Mae aelodau staff Platfform wedi dangos gwybodaeth fanwl am y sefydliad ac yn gwbl ymwybodol o'u rolau o fewn y sefydliad a'r diben o roi cymorth o safon uchel i'w cleientiaid. 
Mae gwiriadau ariannol cefndirol yn cadarnhau cryfder ariannol Platfform fel darparwr a'i allu i gyflawni'r contract.
Pan gaiff ei feincnodi yn erbyn prosiectau tebyg, mae'r gwasanaeth hwn yn debyg i brosiectau eraill o ran prisiau ac mae datganiadau ariannol yn dangos bod y costau cyffredinol yn cael eu talu trwy gyllid y prosiect. Felly, mae'r gwasanaeth yn ariannol hyfyw ar ei ffurf bresennol.
Mae'r adolygiad hwn wedi dangos bod galw am wasanaeth cymorth cysylltiedig â thai i roi cymorth i ddefnyddwyr gwasanaeth sydd â phroblemau iechyd meddwl ac felly mae'r maes cymorth hwn yn strategol berthnasol.
Argymhellion
	Mae angen diweddaru ac adolygu Polisïau a Gweithdrefnau’n rheolaidd
	6 Mis 


Monitro yn y Dyfodol
Bydd monitro yn y dyfodol yn digwydd drwy ein cyfarfodydd bob tri mis ac adroddiad arall yn 2028.
Cydnabyddiaeth
Hoffwn ddiolch yn gyntaf i Taylor, Royston a Roisin am eu holl gymorth ac am fod yn groesawgar bob amser wrth ymweld â phrosiectau.
Mae gan yr holl ddefnyddwyr gwasanaeth y siaradais â nhw barch uchel tuag at y staff a'r prosiect.
proses a awgrymir
CAM 1
Paratoi gan y Tîm CP 









 
CAM 3
Cyflwyno ar gyfer ymgynghoriad 







CAM 4
Diwygio’r adroddiad








CAM 5
Cwblhau’r Adroddiad Terfynol







� EMBED Word.Document.8 ���








[image: image3.wmf] 

_1404650600.doc
[image: image1.png]supportingpeople

supporting independence







